
,,საჯარო სამართლის იურიდიული პირი - ბათუმის შოთა რუსთაველის სახელმწიფო 

უნივერსიტეტის „ჰუმანიტარულ მეცნიერებათა ფაკულტეტის დებულების 

დამტკიცების თაობაზე“ ბსუ-ს წარმომადგენლობითი საბჭოს 2017 წლის 17 ივლისის 

N02 გადაწყვეტილებაში ცვლილების შეტანის თაობაზე 

„უმაღლესი განათლების შესახებ“ საქართველოს კანონის მე-14, მე-18 მუხლის, 27-ე, 28-

ე მუხლების, ბსუ-ს წესდების მე-10 მუხლის, ბსუ-ს ჰუმანიტარულ მეცნიერებათა 

ფაკულტეტის საბჭოს 2024 წლის 26 სექტემბრის სხდომის N22-05/08 ოქმის, ამავე 

ფაკულტეტის დეკანის სამსახურებრივი ბარათის (N1228130, 27.09.2024), 

წარმომადგენლობითი საბჭოს რეგლამენტის და სხდომის ოქმის (N07-02/10, 24.10.2024 

წ.) საფუძველზე წარმომადგენლობითმა საბჭომ 

გადაწყვიტა: 

1. ,,საჯარო სამართლის იურიდიული პირის - ბათუმის შოთა რუსთაველის 

სახელმწიფო უნივერსიტეტის ჰუმანიტარულ მეცნიერებათა ფაკულტეტის 

დებულების დამტკიცების თაობაზე“ ბსუ-ს წარმომადგენლობითი საბჭოს 2017 წლის 

17 ივლისის N02 გადაწყვეტილებაში შევიდეს შემდეგი ცვლილებები, კერძოდ, 

გადაწყვეტილების N1 დანართში (ფაკულტეტის დებულების): 

ა) მე-3 მუხლის მე-2 პუნქტის ,,პ“ ქვეპუნქტის შემდეგ დაემატოს შემდეგი რედაქციის 

,,ჟ“ ქვეპუნქტი: 

,,ჟ) ,,მულტიმედია ცენტრი.“; 

 

ბ) მე-13 მუხლის  (,,სამეცნიერო და საგანმანათლებლო ცენტრები“) პირველი პუნქტის 

,,თ“ ქვეპუნქტის შემდეგ დაემატოს შემდეგი შინაარსის ,,ი“ ქვეპუნქტი:  

,,ი) ,,მულტიმედია ცენტრი.“;  

 

გ) მე-13 მუხლს  (,,სამეცნიერო და საგანმანათლებლო ცენტრები“) მე-9 პუნქტის შემდეგ 

დაემატოს შემდეგი შინაარსის მე-10  პუნქტი:  

  

,,10.  ,,მულტიმედია ცენტრი“-ს (შემდეგში - ცენტრი): 

10.1. მიზანია შესაბამის დარგობრივ დეპარტამენტებთან ერთად ხელი შეუწყოს:  

ა) ჟურნალისტიკის მიმართულებაზე მიმდინარე საგანმანათლებლო პროცესში 

პრაქტიკული სასწავლო რესურსის გამოყენებას; 

ბ) სტუდენტებისთვის ცენტრის ბაზაზე არსებული ტექნიკური და ადამიანური 

რესურსის კომპილაციით, თანამედროვე მულტიმედიური ტექნოლოგიების გაცნობას 

და დაუფლებას; 

გ) ჟურნალისტიკის მიმართულების სტუდენტების/კურსდამთავრებულების 

კონკურენტუნარიანობის ზრდას  როგორც    ქართულ,   ასევე   საერთაშორისო  შრომით  

ბაზარზე;   

დ) მედიის მკვლევრებისა  და  ჟურნალისტიკის დარგის სპეციალისტებისათვის 

გახდეს  სამეცნიერო-კვლევითი საქმიანობის ერთ-ერთი წყარო; 

ე) ბსუ-ში ინტერნეტ-ტელევიზიის, ინტერნეტ-რადიოს, ინტერნეტ-

გაზეთი/ჟურნალისა  და  სოციალური  მედიის ფუნქციონირებისათვის  საჭირო 

რესურსების გამოყენებას; 

ვ) ევროპული  სტანდარტის პრაქტიკულ  ელემენტზე  დაფუძნებული   სასწავლო   

პროცესის განვითარებას; 

ზ) ჰუმანიტარულ მეცნიერებათა ფაკულტეტის სტუდენტებისა და მკვლევრებისათვის 

ცენტრის მატერიალურ რესურსებზე  წვდომას;  

თ) სასწავლო      პროცესის     გასაუმჯობესებლად     და     საგანმანათლებლო     

პროგრამებით განსაზღვრული მიზნების მისაღწევად საინფორმაციო 

უზრუნველყოფისათვის აუცილებელი მასალებისა და გზამკვლევების მომზადებას;  

ი) უნივერსიტეტისა და ფაკულტეტის საქმიანობის პოპულარიზაციას, 

მულტიმედიურ პლატფორმებზე. 

 

10.2. ძირითადი ამოცანებია: 

ა) სწავლების თანამედროვე და ეფექტური შესაძლებლობების გამოყენებისთვის 

ცენტრის რესურსის ჩართვა  უნივერსიტეტის საგანმანათლებლო პროცესში; 

ბ) ფაკულტეტის საგანმანათლებლო და სამეცნიერო-კვლევითი  საქმიანობისთვის 

ხელშეწყობა (სალექციო კურსებზე დაფუძნებული მედიაპროდუქციის შექმნა, 

სამეცნიერო და კვლევითი პროცესების ვიზუალიზება და სხვა); 

გ)  ფაკულტეტის  ჟურნალისტიკის და  ციფრული მედიის  მიმართულების სწავლების 

პრაქტიკული კომპონენტის განხორციელებაში ხელშეწყობა; 

დ) სტუდენტთა ჩართვა ცენტრის საქმიანობაში; 

ე) საპარტნიორო  და დონორ  ორგანიზაციებთან, მედია ორგანიზაციებთან და 

პოტენციურ დამსაქმებლებთან კომუნიკაციისა და თანამშრომლობის გაღრმავების 

ხელშეწყობა; 

ვ) მედია არქივის შექმნა, განახლება და განვითარება; 

ზ)  საგანმანათლებლო – პრაქტიკული ტრენინგების ორგანიზება.  

10.3. მმართველი ორგანოა  ცენტრის საკოორდინაციო საბჭო, რომელიც 

ანგარიშვალდებულია ჰუმანიტარულ მეცნიერებათა ფაკულტეტის საბჭოს წინაშე. 

საკოორდინაციო საბჭოს შემადგენლობას ფაკულტეტის დეკანის წარდგინებით 

ამტკიცებს ბსუ-ს რექტორი. აღნიშნული საბჭოს შემადგენლობაში შედის: ცენტრის 

ხელმძღვანელი (საკოორდინაციო საბჭოს თავმჯდომარე), ცენტრის მკვლევარები 

(ფაკულტეტის აკადემიური პერსონალი, ბსუ-ს მოწვეულ მასწავლებელთა პერსონალი,  

საჭიროებიდან გამომდინარე, შესაძლებელია მოწვეულ იქნენ უცხოეთის და 

საქართველოს სხვა უმაღლესი საგანმანათლებლო და სამეცნიერო ცენტრების  

მკვლევარები, დარგის ექსპერტები და პრაქტიკოსი სპეციალისტები). ცენტრის 

მუშაობაში შესაძლოა ჩართული იქნენ სტუდენტებიც.  

10.4. ცენტრის საქმიანობას წარმართავს  ცენტრის ხელმძღვანელი (საკოორდინაციო 

საბჭოს თავმჯდომარე), რომელსაც ფაკულტეტის დეკანის წარდგინებით, ნიშნავს ბსუ-

ს რექტორი.  

10.5. საკოორდინაციო საბჭო: ა) სხდომას ატარებს 6 თვეში ერთხელ (საჭიროების 

შემთხვევაში მოიწვევა რიგგარეშე სხდომაც); ბ) ამტკიცებს ცენტრის სამუშაო გეგმას; გ) 

საქმიანობის ყოველწლიურ ანგარიშს წარუდგენს ფაკულტეტის საბჭოს; დ) 

ახორციელებს ცენტრის ძირითადი მიზნებისა და ამოცანების შესაბამის საქმიანობას, 



ფაკულტეტის დეკანთან, ადმინისტრაციის ხელმძღვანელთან და რექტორთან 

შეთანხმებით (აღნიშნული მართვის ორგანოების კომპეტენციის შესაბამისად). 

10.6. ცენტრის ხელმძღვანელი: 

ა) ფაკულტეტის დეკანთან შეთანხმებით კოორდინაციას უწევს ცენტრის  

პრიორიტეტების განსაზღვრას და მის საქმიანობას; 

ბ) ფაკულტეტის დეკანთან შეთანხმებით ცენტრში სამუშაოდ იწვევს მკვლევარებს, 

დარგის ექსპერტებსა და პრაქტიკოს სპეციალისტებს; 

გ) ფაკულტეტის საბჭოს წარუდგენს ყოველწლიურ ანგარიშს ცენტრის მიერ გაწეული 

მუშაობის შესახებ; 

დ) ახორციელებს ცენტრის მიზნებისა და ამოცანების შესასრულებლად შესაბამის 

აქტივობებს, საქართველოს კანონმდებლობისა და ბსუ-ს რეგულაციების შესაბამისად. 

10.7 ცენტრის საქმიანობაში ჩართული ბსუ-ს პერსონალის შრომა არაანაზღაურებადია 

(გარდა იმ შემთხვევებისა, თუკი ეს გათვალისწინებულია საგრანტო 

ხელშეკრულებით, შრომითი ხელშეკრულებით ან სხვა, არასაუნივერსიტეტო 

დაფინანსების წყაროებით). 

10.8. ცენტრის საქმიანობის დაფინანსების წყარო შეიძლება იყოს: 

ა) უნივერსიტეტის ბიუჯეტიდან სამეცნიერო პროექტების განსახორციელებლად 

გამოყოფილი თანხა; 

ბ) ევროკავშირის, სახელმწიფო ან კერძო გრანტის ან შემოწირულობების სახით 

მიღებული შემოსავლები; 

გ) კანონმდებლობით ნებადართული სხვა შემოსავლები; 

დ) ცენტრის კონკრეტული აქტივობის ხარჯთაღრიცხვას (უნივერსიტეტის ბიუჯეტით 

გათვალისწინებული ან/და ლაბორატორიის მიზნების განხორციელების საჭიროების 

შემთხვევებში) უნივერსიტეტის შესაბამის სტრუქტურულ ერთეულებთან 

შეთანხმებით ადგენს ლაბორატორიის ხელმძღვანელი და ფაკულტეტის დეკანთან 

შეთანხმებით წარუდგენს დასამტკიცებლად ადმინისტრაციის ხელმძღვანელს.“. 

 

2. წინამდებარე გადაწყვეტილებით შეტანილი ცვლილების გათვალისწინებით 

ჰუმანიტარულ მეცნიერებათა ფაკულტეტის კოდიფიცირებული დებულება 

მომზადდეს ბსუ-ს იურიდიული დეპარტამენტის მიერ და განთავსდეს ბსუ-ს 

ვებგვერდზე. 

3. წინამდებარე გადაწყვეტილების და ჰუმანიტარულ მეცნიერებათა ფაკულტეტის 

კოდიფიცირებული დებულების ბსუ-ს ვებგვერდზე განთავსება დაევალოს 

უნივერსიტეტის საინფორმაციო ტექნოლოგიების სამსახურს. 

4. გადაწყვეტილება დაეგზავნოს ბსუ-ს მართვის ორგანოებს, რექტორის 

მოადგილეებს, ჰუმანიტარულ მეცნიერებათა ფაკულტეტს, შესაბამის პერსონალს, 

საინფორმაციო ტექნოლოგიების სამსახურს, სასწავლო პროცესის დეპარტამენტს, 

სამეცნიერო კვლევების სამსახურს, იურიდიულ დეპარტამენტს და 

საქმისწარმოების სამსახურს (კანცელარია).  

5. გადაწყვეტილება ძალაშია ხელმოწერისთანავე. 

6. გადაწყვეტილება შეიძლება გასაჩივრდეს კანონმდებლობით დადგენილ ვადაში და 

წესით ბათუმის საქალაქო სასამართლოში (ქ. ბათუმი, სტეფანე ზუბალაშვილის 

№30). 

 

წარმომადგენლობითი საბჭოს  სპიკერი, 

             პროფესორი                                     ჯ. კარალიძე 


